
GOUVÈNÈ CUOMO PIBLIYE KONSÈY POU EDE PWOTEJE KONT 
EKSPLWATASYON FINANSYE KI FÈT SOU GRANMOUN YO 

 
Nan jou mondyal Sansibilizasyon sou Abi Granmoun, Gouvènè a konseye 

Ameriken ki pi aje yo, moun kap ba yo swen ak founisè sèvis yo sou etap pou 
pwoteje yo kont eskwokri finansye 

 
 
Gouvènè Andrew M. Cuomo jodia te ankouraje ameriken ki aje yo, moun kap ba yo 
swen ansanm avèk founisè sèvis yo nan New York pou pwoteje yo kont diferans fòm 
eksplwatasyon finansye. Jodia se Jou Mondyal Sansibilizasyon sou Abi Granmoun  – 
yon jounen mondyal ki dedye pou elve vizibilite abi ak neglijans sou moun ki aje yo. Pou 
wè konsèy pou konsomatè a ke Gouvènè a te pibliye, tanpri vizite la. 
 
“Administrasyon sa a pa pral tolere sila yo kap chèche atake Nouyòkè aje yo pou 
rekonpans finansye,” Gouvènè Cuomo te deklare. “Aprann fè yo ak kijan pou detekte 
bagay ki sispèk pral ede pwoteje kont fòm eksplwatasyon sa ki patikilyèman repiyan e 
mwen ankouraje rezidan ki aje yo ansanm avèk fanmi yo pou yo rete enfòme epi ede 
nou diminye sou eksplwatasyon finansye kap fèt sou moun ki aje yo.” 
 
Benjamin M. Lawsky, Sipè-entandan Sèvis Finansye, te deklare, “Ameriken ki 
granmoun yo malerezman se yon popilasyon ki espesyalman vilnerab pou 
eksplwatasyon finansye. Nou rete angaje pou ede derasinen eskwokri sa yo epi pwoteje 
Ameriken ki aje yo ansanm avèk fanmi yo.” 
 
Eksplwatasyon finansye moun ki aje ilegal oswa itilzasyon ki pa apwopriye lajan yon 
granmoun adilt, oswa resous pa yon lòt moun. Resan etid te jwenn ke eksplwatasyon 
finansye sou moun ki aje se fòm abi ki pi komen ke granmoun yo ap fè fas, sa koze pèt 
finansye ak soufrans pou moun aje yo ansanm avèk fanmi yo. Yon etid MetLife te fè 
nan ane 2011 yo te estime ke depans eksplwatasyon finansye koute granmoun kap viv 
nan Etazini yo omwen $2.9 milya chak ane. Anplis, yon sondaj 2010 ki te fèt pa Investor 
Protection Trust estime ke 1 sou 5 Ameriken ki gen plis pase laj 65 ane te viktim fwod 
finansye, yon estatistik etonan ak ijans pwoblèm nan. 
 
Jodia konsèy konsomatè a pale sou kijan pou prevni twa kategori prensipal eskwokri 
eksplwatasyon finansye ki vize granmoun yo: 

1) Eskwokri, kote yo itilize yon fo òf, alèt oswa ijans pou manipile yon konsomatè 
ki granmoun pou bay lajan; 
2) Abize pa moun li fè konfyans, tankou moun kap bay swen, zanmi, oswa lòt 
moun ki nan pozisyon konfyans avèk granmoun nan; 
3) Pwodui finansye oswa sèvis ki kapab danjere ak inapwopriye pou moun ki aje 
a, tankou sèten envestisman oswa anwite. 

 
Konsèy la adrese tou siy kapasite finansye ki diminye lakay konsomatè aje yo ak siy 
avètisman abi finansye pou amelyore deteksyon ak prevansyon. 
 
Si w sispèk ke yon moun aje ka viktim eksplwatasyon finansye, ou ta dwe kontakte 
otorite yo, enkli Sèvis Pwoteksyon Adilt. Sèvis Pwoteksyon Adilt ke Biwo Eta pou Sèvis 
Timoun ak Fanmi jere, e yo lokalize nan chak konte nan eta. Yo gen otorizasyon pou 
ankete sou eksplwatasyon finansye ke yo sispèk ki fèt sou adilt ki vilnerab yo epi 
entèveni jan sa apwopriye. 
 
Pou wè yon lis inite APS ki nan tout konte yo nan eta New York, tanpri vizite 
http://www.ocfs.state.ny.us/main/localdss.asp. 
 
Aksyon Gouvènè a jodia fè pati nan yon efò ki ankou pou pwoteje Nouyòkè granmoun 
yo kont eksplwatasyon finansye. Nan janvye 2013, Sipè-entandan Sèvis Finansye 
Benjamin Lawsky te adopte Règleman Asirans New York 199, sa ki pwoteje konsomatè 
granmoun yo kont manti ak fwod nan sètifikasyon spesifik ki gen rapò a granmoun ak 
deziyasyon pwofesyonèl, lavant oswa konsèy ki fèt an koneksyon avèk yon kontra 
asirans oswa kontra anwite. Nan jiyè 2013, Sipè-entadan Lawsky te adopte Règleman 
Asirans 187 New York, sa ki etabli standa ak pwosedi ki adapte pou ajan ak koutye yo 
lè yap fè rekòmanadasyon pou kontra anwite pou konsomatè yo. 
 
Pi resamman, nan fevriye 2015, Depatman Sèvis Finansye te pibliye oryantasyon 
règlemantasyon a enstitisyon finansye yo sou idantifye epi mete fen nan abi finansye 
sou granmoun yo. Anmenmtan, yo te voye tou yon sondaj bay yon kantite bank ak kredi 
inyon pou rasanble enfòmasyon sou règleman enstitisyon sa yo gen anplas pou 
pwoteje konsomatè yo kont eksplwatasyon finansye granmoun.  
 
Pou rapòte eksplwatasyon finansye yo sispèk sou granmoun, moun yo ansanm avèk 
enstitisyon finansye yo ta dwe kontakte inite APS lokal yo oswa rele liy telefòn dirèk nan 
tout eta nan 1-800-342-3009 (peze opsyon 6). 

